
■ A CODROIP, CUL PREMI «SAN SIMON»
Disfide leterarie

Al torne, cuntune sezion par romançs e une par
contis «a fumets», il premi «San Simon»: storic
concors leterari di Codroip, rivât a la XXXIX edi-
zion. La organizazion e je curade dal Comun, che
si propon di onorâ in cheste forme il paisan Agnul
Marie Pittana, inzegnîr, scritôr emigrant e grant
animadôr culturâl. Lis oparis, prontis pe stampe e
cuntune fotografie dal autôr, a varan di rivâ dentri
dai 29 di Jugn, li dal municipi codroipin. Dôs ju-
riis, nomenadis de zonte comunâl, a tamesaran lis
voris presentadis. Il scrutini dai romançs lu fasaran
Antonella Sbuelz, Carlo Tolazzi e Walter Tomada;
chel da lis strichis Sara Nascimben, Marco Bressan
e Paolo Cossi. Pai vincidôrs a saran garantîts mil e
500 euros (sezion romanç) e mil euros (sezion
conte a fumuts). Cun di plui, la aministrazion co-
munâl e podarà decidi di publicâ lis oparis pre-
miadis e, tal câs, di presentâlis ai 28 di Otubar, in-
tant des fiestis pal sant protetôr Simon. Il regola-
ment pal 2018 al à stabilît ancje lis sezions pe edi-
zion dal cuarantenâl. In concors a saran acetadis
racueltis di contis e curtmetraçs. Par informazions,
e restarà a disposizion la Biblioteche «Don Gilber-
to Pressacco» (0432 908198 - biblioteca@comu-
ne.codroipo.ud.it).

■ «ZORNADE DE CUSSIENCE SUL AUTISIM»
Une fieste in blu

Ai 2 di Avrîl, dut il mont al celebre la «Zornade
mondiâl de cussience sul Autisim», stabilide des
Nazions unidis. Clapis, istituzions e Comunitâts de
Patrie a son daûr a preparâsi pal apontament. In
specialitât, e je daûr a messedâsi la «Fondazione
Bambini e Autismo» di Pordenon, che e je daûr a
festezâ il XX de sô creazion. Si podarà prenotâ vi-
sitis li dai centris de Fondazion e al funzionarà ad
in plen il servizi «L’esperto risponde». Ai 2 di Avrîl,
une vore di monuments, comprendût il municipi
di Pordenon, a saran iluminâts cun lûs celestis, par
prudelâ la campagne mondiâl «Light it up blue».
Une pagjine Facebook e proponarà il lunari com-
plet di dutis lis iniziativis, notadis ancje tal lûc in-
ternet: www.bambinieautismo.org/giornata-mon-
diale-dellautismo/. Il festival pordenonês «Le voci
dell’inchiesta» di «Cinemazero» al proponarà la
sezion speciâl «L’autismo al cinema», cun proie-
zions ai 15 («Tommy e gli altri» di Gianluca Nico-
letti), ai 19 («Mary and Max») e ai 26 di Avrîl
(«The Special Need») e ai 3 di Mai («Quanto Ba-
sta»).

■ FINANZIAMENTS DAL «CIRF» PAL 2018
Sperimentazion e documentazion

A son sîs i progjets di ricercje, di sperimentazion e
di documentazion su la lenghe e su la culture fur-
lane che il «Centri Interdipartimentâl pal Svilup de
lenghe e de culture dal Friûl» da la Universitât fur-
lane al à stabilît di finanziâ cui bêçs de leç regjonâl
2/2011 pal sisteme universitari. Lis propuestis fi-
nanziadis cun 18 mil euros a rivuardin, sore il dut,
i setôrs linguistic e juridic e a permetaran di fâ stu-
dis ancje tal ambit naturalistic (ricercjis sul atlant
botanic furlan) e artistic (cun progjets su la scultu-
re e su la musiche par cines). Lis ativitâts a varan
di jessi ultimadis dentri dai 30 di Setembar dal
2018.

«Chist l’è ’l to paîs»
  I «RECUARDI an-

cemò, dopo
tanc’ ains, un
par di strofutis
che alore mi

plasevin une vore: “Soj Friûl,
soj Furlanie, / no mi gambie
nance il diaul (…) / Sin furlans
duqcuanc’, no zove, / sei dal
clapp di cà o di là, / sin duq-
cuanc’ une famee...”. Sì, giò,
une famee di int che sa ce ch’al
è il lavor. Par lavorâ e vivi, voâ-
tris seso lâz lontan, in altris
paîs, ma simpri cu la Furlanie
tal cûr, e ance jo che ieri di là
dal clapp soj lât lontan, no mu-
rador di pieris e madons, ma
costrutor di peraulis. E quand
che tornavi di chisti bandis, il
cûr mi diseve: Ciâle, chiste jè la
to tiare, chist l’è ’l to paîs, il paîs
di to pari, il paîs dai toi vecios.
Ch’al sedi simpri benedèt».
Chestis a son lis peraulis che il
grant tradutôr gurizan Ervino
Pocar i veve fat lei a Celso Ma-
cor, stant che lui nol veve rivât
a ritirâ di persone il «Premi Epi-
fanie» pal 1977, a Tarcint.

A son peraulis che a piturin
benon il spirt origjinari de «Fie-
ste de Patrie dal Friûl», cemût
che le veve insumiade pre Che-
co Placerean, cui amîs di «Gle-
sie furlane», juste in chel istès
1977, su la vilie dal prin inovâl
dolorôs dai taramots dai 6 di
Mai e dai 15 di Setembar.

Passe 40 agns daspò, il mont

M
e parie cun lui il Friûl al è fûr par
fûr disfigurât, ma intant la «Fie-
ste de Patrie» e je deventade pri-
me une tradizion e po une isti-
tuzion, ricognossude par leç
(6/2015) e, salacor, zaromai de-
gne di un scandai profondît sot
dal aspiet etnologjic e sociolog-
jic.

Une «Pagjine furlane» interie
no bastarès par proferî ducj i
apontaments che a son bielzà
començâts tal mês di Març e che
a laran indevant al mancul fint
ai 20 di Avrîl. La agjenzie regjo-
nâl «ARLeF», tal so lûc internet
(www.arlef.it/progjets/fieste-
de-patrie-dal-friul/calendari-
dai-events-sul-teritori-2018), in-
di presente sù par jù un cente-
nâr e, par favorî la partecipazion
popolâr, e à prontât ancje un
«vademecum» che si pues di-
scjamâ sul calcoladôr o ben
s t a m p â l u
(www.arlef.it/media/fck/CA-
LENDARIO%20EVENTI_ita-
2dc98.pdf), braurose di anunziâ
«conferencis, presentazions di
libris, matinadis di laboratoris
dedicadis ai fantats des scuelis,
seradis storichis, di musiche, ri-
flessions e proiezions cinemato-
grafichis» di ogni fate e in ogni
bande.

Ma la «Manifestazion princi-
pâl», chê che e je nassude cul in-
tindiment di dâ dongje al man-
cul une volte popul, istituzions e
sorestants di dutis lis provinciis

furlanis, chest an, e torne tal
Friûl concuardiês, imbastide tal
teritori dal gnûf Comun di Vole-
son Darzin.

La zornade de fieste e colarà
domenie ai 8 di Avrîl. Daspò dal
corteu compagnât de «Filarmo-
nica di Valvasone» pe esposizion
de bandiere de Patrie (aponta-
ment a 10.30, li dal municipi di
Darzin), pre Daniele Rastelli e
pre Italico Gerometta a cjanta-
ran messe grande li de glesie di
San Micjêl, a 11. A misdì e mieç,
e je stabilide la celebrazion civîl,
cu la leture de bole imperiâl che
ai 3 di Avrîl dal 1077 e à metût sù
il stât patriarcjâl, e i intervents
dai sorestants, prin de premia-
zion dal concors pe composi-
zion dal «Imni de Patrie dal
Friûl».

Pal rest de zornade a laran in-
devant i apontaments culturâi e
turistics, coordenâts dal ufici
«Iat», dulà che si pues ancje pre-
notâ il gustâ (0434 898 898 - in-
fo.valvasone@gmail.com).

Cul Comun di Voleson Darzin,
a colaboraran te ospitalitât i Co-
muns di Cjasarse e di San Zorç
de Richinvelde, che a propona-
ran altris convignis e manifesta-
zions dai 3 ai 7 di Avrîl.

Ancje la «Societât Filologjiche
Furlane» e à prontât une schirie
di propuestis par insiorâ la «Fie-
ste de Patrie» dal 2018, biel co-
mençant cu la scree de mostre
«Friûl 1955», in onôr dal «Grup

Lis voris dal mês
Cu la Vierte si svein lis jerbatis: 
miôr gjavâlis volte par volte a man
pluitost che doprâ diserbants.

  ESÂR PASCOLETTI (te foto) daspò
la vuere si jere specializât te
Edilizie publiche, ma i miôr ri-

sultâts ju à vûts in edificis di abita-
zions privadis, tes glesiis e tal Semi-
naris di Udin e di Cjistilîr. La Capele
dal seminari di Udin e fo progjetade
tal 1956. L’andament par lunc de
composizion e je sburtade in verticâl
dai pilastris laterâi, che a crein un vi-
brant  moviment clâr scûr lunc lis
parêts, «da lis sorzint di lûs dai bar-
cons sul sot sofit e, soredut dal im-
ponent svilup de decorazion musi-
ve» (L. Perisinotto). Ancje la Glesie

C dal Seminari di Cjistilîr (1961) al va
daûr ai intents divulgatîfs dal post
razionalisim. Al continue a lavorà
ancje a Rome, in cjasis privadis e
edificis publics. Tal 1933 al fâs il
progjet concors pal Puint de Acade-
mie di Vignesie. La Sede a Florence
dal Banc di Sicilie che e ven nome-
nade ancje pe sobrietât dai internis.
La vocazion de grandiositât e la re-
toriche a saltin fûr di spes in Pasco-
letti e fasin fature a conciliâsi cu la
convenzion razionaliste e organiche
di ciertis sôs sieltis. Cussì o vin i ri-
sultâts ibrics dal Istitût Tecnic Za-

non (1957) e dal Liceu sientific dal
Marinelli (1959). E il Seminari di
Udin (1956). Invezit il Palaç Inail
(1955) realizât cun Fatori al adate la
frede academiche impostazion dal
900.
Tal 1927 al tentà la aventure romane
tal studi dal architet Marcelo Pia-
centini che i segnà l’inizi di une bie-
le cariere professionâl. I à dât subit
dopo, l’incaric di soreintindi ai la-
vôrs dal centri storic di Bressie tai
Agns Trente. Cui progjets dal Pia-
centini si cjate tal plen dai lavôrs di
larc respîr.

Gjeni Mariutti (1899-1980).
Nassût a Udin tal 1921 si è laureât in
inzegnerie eletroniche al Politecnic
di Milan. Al à realizât in Friûl divier-
sis costruzion di Centrâls eletrichis.
Il progjet pal Ospedâl Civîl di Udin
dal 1925 al 1933. A restin i paveons e
la tor a modon fats  prime cun l’ar-
chitet Cesâr Pascoletti. Il gnûf lavôr
si ispire al Nûfcent dal Piacentini,
ma cun plui acuisizions de edilizie
ospedalier, e soredut cui colega-
ments fra ducj i edificis fats sot tie-
re.

BEPI AGOSTINIS

Pascoletti, progjetist di Seminari, Marinelli e Zanon

Friûl in fieste pal inovâl dai 3 di Avrîl

Lis capitâls de Patrie. Di man çampe: Gurize, Pordenon e Udin.

Furlan par une Gnove Fotogra-
fie», li de glesie di Sant Antoni, te
place dal Patriarcjât di Udin, e
cu la presentazion dal dvd «Cen-
ce sunsûr e je lade une civiltât»
di Remigio Romano.

Ma l’apontament primarûl al
sarà chel di martars ai 3 di Avrîl,
cuant che a 17.30, si presentarà
li de Provincie di Udin il volum
di monsignôr Zuan Carli Menis
«I Patriarcjis di Aquilee e il Stât
dal Friûl Patriarcjâl».

Une serade speciâl e sarà an-
cje chê dai 10 di Avrîl. A 20.30 li
de «Locanda casa Versa 1834» di
Vierse, di fat, si presentarà il vo-
lum di Celso Macor «Sentire il
tempo - vecchie prose e altri
versi».

Fra lis strambariis di chest an,
i programs dai 3 di Avrîl a pre-
sentin une «Fieste de Patrie» tal
«Megastore» (chê inmaneade a
Torean di «Città Fiera» ai 24 di
Març cul patrocini di «ARLeF», a
sun di bai modernis e «hip-hop»
e cjançons multilengâls, «free-
style», «rap» e «breackdance»).

Te Basse, la celebrazion e à ri-
vât a meti adun intune biele co-
laborazion sîs Comuns, coorde-
nâts dal «Sportel associât pe len-
ghe furlane». Sì che, Cjarlins,
Gonârs, Muçane, Porpêt, Prissi-
nins e San Zorç di Noiâr a pro-
ponaran apontaments di ogni
fate, par piçui e par grancj, dai
19 di Març ai 13 di Avrîl.

